
SINOPSIS 

Kadar kemalangan jalanraya di Malaysia amat membimbangkan. Biarpun dengan 

usaha yang berterusan, dikaji dari perangkaan kecelakaan yang kian meningkat, 

kemalangan jalanraya masih merupakan punca utama kematian, kecederaan dan juga 

kehilangan harta benda. Sungguhpun matlamat penguatkuasaan undang-undang 

adalah bertujuan untuk mengurangkan kadar kematian sebanyak 30% menjelang 

tahun 2000, pertambahan bilangan kenderaan di jalanraya merupakan faktor utama 

menghalang tercapainya objektif tersebut. Mendidik pengguna jalanraya agar lebih 

peka terhadap keselamatan jalanraya masih menjadi strategi utama pelbagai jabatan 

kerajaan dan agensi untuk membendung masalah ini. Ke arah matlamat itu, semua 

agensi berkenaan melipatgandakan penguatkuasaan undang-undang dan 

melaksanakan aktiviti-aktiviti bertujuan menyemai rasa tanggungjawab dan kesedaran 

melalui kempen serta denda yang lebih tinggi terhadap mereka yang melanggar 

undang-undang dan peraturan lalulintas. 

Kajian ini akan membantu mengenalpasti bahawa kecelakaan jalanraya adalah salah 

satu, kalau pun tidak penyebab utama kematian di negara ini. Adalah diharapkan 

perbincangan yang diunjurkan akan membantu menjana ide-ide untuk mencari 

kaedah-kaedah dalam meningkatkan tahap keselamatan di jalanraya di negara ini. 

BABI 

PENDAHULUAN 

1.1. Pengenalan Dan Penyataan Masalah 

Malaysia dengan penduduk seramai lebih kurang 22 juta orang, 

mempunyai jalan berturap sepanjang 63,382 km. Jumlah kenderaan bermotor 

yang berdaftar sehingga 31 Disember 1998 adalah sebanyak 9,141,357 buah. 

Dari jumlah tersebut sebanyak 599,149 buah adalah kenderaan barangan, 

45,643 buah bas, 54,590 teksi, 10,042 kereta sewa pandu sendiri, 3,452,852 

motokar, 692,183 motosikal dan 286,898,51 adalah Iain-Iain kenderaan. 

Carta 1.1 : Jumlah Kenderaan Bermotor Yang Berdaftar 1997 

Sumber: Jabatan Pengangkutan Jalan Malaysia 


